Kif ghallem l-ahhar Konc¢ilju Vatikan II, it-
Testment il-Qadim hejja1-Gdid u, kif fih hafna xbihat
li hejjew il-migja ta’ Gesu, hekk ukoll fih xbihat
ohra li bassru ’1 Ommu Marija. U t-tradizzjoni tal-
Knisja li ghaddewlna s-Santi Padri u d-dokumenti
uffi¢jali tal-Knisja tilmah hafna xbihat ta’ Marija fl-
Antik Testment.

Hija I-Liturgija li tingeda b’mod specjali bix-
xbihat ta’ Marija li jinsabu fit-Testment il-Qadim.
Fil-festi tal-Madonna nsibu lil Marija mqgabbla mal-
“Warda ta’ Geriko” (ghax bhala dejjem tfewwah
bil-virtujiet taghha), mal-“Gilju tal-widien” (ghax
bhalu tghaxxaq bis-sbuhija fost it-tahsir tad-dinja
midinba), mac-“¢edru tal-Lebanon” (ghax bhalu
ggenerat lil Alla fid-dinja), mal-ghollieq li Mose
ra jagbad minghajr ma jintemm (ghax fil-verginita
taghha baqghet taghti lil Binha Ges lid-dinja), mal-
hamiema li kien baghat No¢ mill-Arka u li rritornat
bil-werqa taz-zebbug minghajr ma gharqet fl-
ilmijiet u t-tajn tad-dilluvju (ghax bhalha giebet il-
Paci fid-dinja minghajr ma ttiefset bit-tajn taghha), u
ma’ hafna hwejjeg ohra, spe¢jalment mal-Arka tat-
Testment li kienet titgies bhala s-sinjal tal-prezenza
t’Alla fost il-poplu maghzul u li fiha kienet iggib
bic¢a mil-Ligi t’Alla u ftit manna li kienu x-xbieha
ta’ Gesll li Marija giebet fi hdanha.

Barra minn dawn il-ftit xbihat 1i semmejna, fl-
Antik Testment jissemmew xi nisa kbar li maghhom
tigi mxebbha Marija Omm Gesi.

Wahda minn dawn in-nisa hija Sara mart
Abraham u omm IZzakk, il-primogenitu tat-Testment
il-Qadim. Sara kienet sterili ghal Zmien twil u
welldet lil binha b’mod mirakoluz. Marija giebet
fid-dinja lil Gesl b’miraklu ikbar. Sara batiet
hafna meta Abraham kien se joffri b’sagrific¢ju lil
binha Izakk (ghalkemm is-sagrifi¢¢ju ma ntemmx)
u Marija sofriet wisq iktar meta rat jintemm is-
sagrific¢ju ta’ Binha fuq il-Kalvarju.

Figura ohra ta’ Marija hija 1-famuza Debora,
mara galbiena li meta l-poplu t’Alla kien mahbut
mill-ghedewwa fi Zmien l-Imhallfin, hegget lill-
poplu biex jissieltu u jiksbu r-rebha mixtieqa, kif

tassew ghamlu. Bhal Debora, Marija tqawwilna
qlubna biex nissieltu kontra 1-ghedewwa ta’ ruhna
u tieqaf maghna biex bil-qawwa ta’ Binha niksbu
r-rebha.

Fi zmien Debora ghexet mara ohra qalbiena li
tixxebbah ma’ Marija. Din kienet Gajel li qatlet
lill-mexxej tal-ghadu jismu Sisara. (Ara I-ktieb tal-
Imhallfin, kap. 4).

Hemm imbaghad Anna omm Samwel, mara
gaddisa li ghexet meta I-poplu kien minghajr mexxe;j
gawwi. Anna kienet sterili u ma setghetx b’mod
naturali jkollha wlied, izda b’miraklu Alla taha tifel
li ’I quddiem sar wiehed mill-aqwa riformaturi tal-
poplu u hares il-poplu fi Zzmien il-hemm. Bhal Anna
u b’miraklu wisq ikbar Marija giebet fid-dinja lill-
ikbar riformatur u s-salvatur tad-dinja.

Iz-zewg personaggi l-iktar maghrufin minn
kulhadd bhala figuri ta’ Marija huma Ester u Guditta,
zewg nisa mimlijin qdusija u sbuhija li salvaw lill-
poplu t’Alla mill-ghadu. Ester hija l-erojina ta’
zmien il-Persjani meta s-Sultan Assweru (Serse 1,
486-465 gabel Kristu) kien se jeqred il-Lhud kollha
minhabba t-tnassis ta’ Aman (l-ajjutant tas-Sultan).
Ester inqdiet bi sbuhitha u wara sawm u talb twil
dahlet ghall-poplu quddiem is-sultan u salvatu. Ester
hija figura tal-intercessjoni ta’ Marija quddiem Alla.
Hija wkoll figura tal-immakolat kon¢epiment ta’
Marija: ghax kif Assweru qal lil Ester “il-ligi (tal-
gerda) hija ghal kulhadd minbarra minnek,” hekk
Alla heles mid-dnub originali biss lil Ommu.

Guditta hija l-protagonista tal-ktieb 1li jgib
isimha, ktieb li nkiteb bil-ghan li jghallem lil Alla
jisma’ t-talb ta’ min jemmen fil-qawwa immensa
tieghu u jitolbu. Kienet Guditta, il-“Kollha Sabiha”,
li wara li talbet u samet, b’kuragg liema bhalu,
dahlet quddiem Olofernes, il-kmandant tal-ghadu,
qatghetlu rasu u b’hekk salvat il-poplu taghha. Wara
r-rebha, il-poplu bierek lil Guditta u ghannielha:
“Kollok sabiha int, int il-glorja ta’ Gerusalemm, int
il-ferh ta’ Izrael, int il-gieh tal-poplu taghna”. II-
Knisja tingeda b’dan il-kliem biex tfahhar lil Marija
li rebhet I-ghadu infernali taghna.





